
				এই পাতাটির মুদ্রণ সংশোধন করা প্রয়োজন। 
ডেপুটীর জীবন । ৪৯৯



সন্ধ্যা সমাগত। বামদিকে চট্টগ্রামের দক্ষিণস্থ শৈলশ্রেণী নীলাভ পরিদৃশ্যমান। সম্মুখে অনন্ত সাগর। কি বিচিত্র শোভা ! “দূরাদয়শ্চক্র নিভস্য তন্বী তমাল তাল বনরাজী নীলা, আভাতি বেলা লবণাম্বুরাশেঃ ধারা নিবন্ধেব কলঙ্করেখা"। প্রত্যক্ষ অনুভব করিলাম। সোণার থালা সাগরের পশ্চিমাংশে ধীরে ধীরে ডুবিল। আমরা জোয়ার আসিবাব ভয়ে তাড়াতাড়ি সৈকত পার হইয়া গ্রামে গিয়া গাড়ীতে উঠিলাম। রাত্রি প্রায় ৮টার সময় বাসায় ফিরিলাম।

চট্টগ্রামে আহাৰ্য্য জিনিষ মন্দ পাওয়া যাইত না। তবে Railway strike এর সময় মৎস্য আমদানি বন্ধ হওয়াতে মৎস্য দুর্ল্লভ হইয়াছিল।  আমি কালীবাড়ীর পূর্ব্বদিকে একটী সুন্দর (যদিও পুরাতন ) দ্বিতল গৃহ পাইয়াছিলাম। ধুমের বাবুদের বাসারই নিকটে রাস্তার পূর্ব্বপার্শ্বে 
।  ধুমের বাবুদের পরিবারের সহিত আমাদের বেশ সখ্যতা ও বন্ধুতা জন্মিয়াছিল। সময় সময় রাত্রিতে আমার বাসাতেই Bridge খেলা হইত।  
চিটাগঙ্গ ক্লাবটী বড় সুন্দর। একখানি সুন্দর গৃহ, তাহাতে Billiards table, ছোট Library এবং Bridge খেলার প্রাঙ্গণে পাকা Tennis Court. আমি যাওয়ার পরই ক্লাবের মেম্বর হইয়াছিলাম। দিন ভাল থাকিলে প্রায় প্রতিদিন সেখানে গিয়া টেনিস খেলিতাম। নিৰ্ম্মল, অমল ও রেণু বৈশাখমাসে..

	        এই পাতাটি অন্য কোনো ভাষায় উপলব্ধ নয়।

